
Ag Oireachtas na Gaeilge i gCathair
na Mart a bhí ar siúl faoi Shamhain
ghlac os cionn scór gasúir as an scoil
páirt i gcomórtas na n-agallamh
beirte agus sa damhsa ar an sean-
nós. Arís i mbliana níor tháinig
muid abhaile folamh agus bhuaigh
Caoimhe Ní Chonghaile agus
Sharon Ní Bheoláin an dara háit sna
hagallaimh bheirte faoi 12!  Is é
athair Chaoimhe, Traolach Ó
Conghaile, múinteoir Rang a 2, a
scríobh an t-agallamh beirte
buacach. 

D’éirigh thar barr linn ag an
bhFéile Scoildrámaíochta freisin. Ag
an bhFéile áitiúil i mBaile Locha
Riach bhí Rang a Dó san iomaíocht
leis an dráma “Craobh an Chontae”
faoi stiúir an mhúinteora Traolach Ó
Conghaile. 
D’éirigh thar cionn leis an dráma
agus bhuaigh siad an chéad áit!
Fuair Oisín Ó Fátharta gradam don
aisteoir is fearr mar an “sean-Iad” i
“gCraobh an Chontae.”  Ina
theannta sin fuair an dráma
ainmniúchán don Fhéile Cúige. Ag
an bhFéile Cúige fuaireadar
ainmniúchán le páirt a ghlacadh sa
bhFéile Náisiúnta i Muileann
gCearr. 
Nach muid a bhí mórálach astu
nuair a bronnadh an chéad áit orthu
agus an gradam speisialta “Scoil
Ghaeltachta is Fearr” don dara
bliain as a chéile! 

Chuir Rang a 6 clabhsúr leis an
scoilbhliain le seó iontach i
Seanscoil Sailearna faoi stiúir an
mhúinteora Micheál Antoine Ó
Loideáin. Bhí idir ghasúir Rang a 6
agus aíonna áitiúla ag glacadh
páirte sa seó seo mar a bhíonns
chuile bhliain. I measc na n-aíonna
bhí roinnt de na tuismitheoirí - Noel
Hill ar an gconsairtín, Breandán
Mac Craith ar an ngiotár agus
Tadhg Mac Dhonnagáin ag casadh

amhrán. Bhí an boscadóir cáiliúil
Johnny Óg Ó Conghaile ag casadh
cheoil ina gcuideachta. Bhí sean-
scéal againn ó Jimí Chearra agus
céapar damhsa ar an sean-nós ó
Patricia Ní Fhátharta. Chuaigh na
haíonna i bhfeidhm go mór ar na
gasúir agus bhí chuile dhuine an-
tógtha le gasúir Rang a 6 freisin.
Chuir na gasúir an-taispeántas os ár
gcomhair le hagallaimh bheirte,
damhsa, ceol agus amhráin. Bhí an-
oíche go deo ann agus bhain chuile
dhuine an-sásamh aisti. 

Arís i mbliana tá feachtas
dearfach, leanúnach againn leis na
gasúir a spreagadh, a mhealladh
agus a ghríosadh ó thaobh labhairt
na Gaeilge dhe. Gan dabht ar bith tá
feabhas mór ar chúrsaí Gaeilge i
gclós agus i dtimpeallacht na scoile. 

Beidh gasúr na scoile ag glacadh
páirte arís in Oireachtas na Gaeilge
a bhéas ar siúl i gCorcaigh. Le
cúnamh Dé beidh muid ag glacadh
páirte sa bhFéile Scoildrámaíochta
arís freisin. Cá bhfios nach mbeadh
“three in a row’ againn! Ach nach
cuma ach a bheith páirteach, ár
ndícheall a dhéanamh agus sásamh
a bhaint as! 

Míníonn muid do na gasúir i

gcónaí gurb é ná an Ghaeilge a
labhairt eatarthu fhéin an rud is
tábhachtaí! Níl mórán maith a
bheith ag labhairt Ghaeilge ar an
stáitse agus ag iompú ar an mBéarla
taobh amuigh! 

Tá muid ag tosaí scéim
phíolóiteach “Leagan Cainte” sa
scoil i mbliana freisin áit a mbeidh
muid ag baint chuile leas as an
saibhreas Gaeilge atá sa gceantar ag
tuismitheoirí, Deaideo, Mamó agus
cairde na scoile. Beidh painéal
cainteoirí againn agus uair sa
tseachtain beidh seisiún “Leagan
Cainte” againn sa seomra ranga áit
a mbeidh obair ghrúpa ar bun.
Beidh an bhéim ar fad ar leaganacha
Gaeilge agus saibhreas cainte a
thabhairt do na gasúir. Tá muid
dóchasach go n-éireoidh thar cionn
leis an scéim seo mar gan dabht is ar
an teallach atá an saibhreas Gaeilge
is fearr le fáil. 

Tá na gasúir ag braith ar threoir
agus ar shampla na ndaoine fásta.
Tá muide i Scoil Sailearna thar a
bheith mórálach agus muiníneach
as na gasúir. Siad atá ag déanamh a
gcion maidir le caomhnú na teanga! 

Mar a dúirt an fear fadó:
“Coinnigh ann í!” 

Scoil Náisiúnta Sailearna
Dóchas sa Dúchas 

Bhí bliain iontach againn arís anuraidh i Scoil Sailearna. Don dara bliain as
a chéile bronnadh an gradam “Scoil Ghaeltachta is Fearr” orainn ag an
bhFéile Náisiúnta Scoildrámaíochta.

Scoil Sailearna ar an gCnoc.

Go luath sa bhliain nua, osclófar
doirse Ionad Tacaíochta Teaghlaigh
(ITT) Chois Fharraige den chéad
uair. Beidh sé mar aidhm ag an
Ionad tacaíochtaí agus seirbhísí a
chur ar fáil do thuismitheoirí atá ag
tógáil a gclann le Gaeilge sa
cheantar, chomh maith le líon na
dteaghlach ina bhfuil páistí á
dtógáil le Gaeilge a mhéadú.

Dar le Máire Uí Mhaoláin. is
ionad ar leith a bheidh san ITT a
chuideoidh le sealbhú agus le treisiú
na Gaeilge i gceantar Chois

Fharraige. “Beidh áiseanna den
chéad scoth san Ionad Tacaíochta
Teaghlaigh agus is áit tarraingteach
agus cairdiúil a bheidh inti ina
gcuirfear gach tacaíocht agus
cúnamh ar fáil do thuismitheoirí
chun cabhrú leo a gclann a thógáil le
Gaeilge,” a deir Uí Mhaoláin.
“Beidh muid ag tacú le daoine ar
bhealach cruthaitheach agus
taitneamhach.” 

Tá sé i gceist ag an ITT dul i
bhfeidhm ar an rogha teanga a
dhéanann tuismitheoirí ag baile trí

chúrsaí réamhbhreithe agus
réamhphósta a reáchtáil, ina
mbeidh modúl ar theanga an
teaghlaigh.

Cuirfear seirbhísí tacaíochta
agus comhairleacha teanga ar fáil
do theaghlaigh atá ag iarraidh
teanga an teaghlaigh a iompú ó
Bhéarla go Gaeilge agus beidh
deiseanna sóisialaithe as Gaeilge á
gcur ar fáil d’óige an cheantair chun
nósmhaireacht teanga a chothú ina
measc. Beidh seirbhís chuim-
sitheach chúraim leanaí ar fáil san

An tIonad
Tacaíochta Teaghlaigh

Agus bailchríoch á cur ar an Ionad Tacaíochta Teaghlaigh ar an gCnoc i
láthair na huaire, labhair Bainisteoir Tionscnaimh an Ionaid, Máire Uí
Mhaoláin, le Biseach faoin áis iontach seo agus na seirbhísí a bheidh á

cur ar fáil inti 

Déanadh athchóiriú ar sheomraí
codlata na gcailíní agus cuireadh caoi
ar an teach gloine álainn a thóg muid
anuraidh. Bhí féasta mór ag na gasúir
i lár mhí Lúnasa agus tháinig go leor
gasúir ó na dílleachtlanna eile sa
cheantar le ceiliúradh in éineacht leo.
Bhí ceol, craic agus spraoi acu ó
mhaidin go hoíche. Fir grinn, Bouncy
Castles, cluichí agus neart “Jelly agus
Ice-Cream!” Chomh maith leis sin,
tugadh na gasúir go dtí an Mhuir
Dhubh ar saoire seachtaine – an
chéad uair a chonaic siad an fharraige
agus an chéad saoire ag an gcuid is
mó acu.

Bhí criú teilifíse ó stáisiún
Bryansk i láthair agus craoladh 10
nóiméad an oíche dar gcionn ar an
stáisiún réigiúnach. Cuireadh
agallamh ar Debbie Deegan
(bunaitheoir To Russia With Loveagus
ghlac sí buíochas trí huaire go poiblí
le muintir na Gaillimhe, agus le
muintir Chois Fharraige go speisialta,
faoin gcúnamh atá tugtha don
iarracht seo le blianta beaga anuas.

Tá sé do-chreidte an feabhas atá
tagtha ar shaol na ngasúr seo ó 1998.
Bhí an foirgneamh féin ag titim ó
chéile 10 mbliana ó shin; seomraí
codlata, leithris agus seomraí folctha
lofa. Anois tá an áit ag breathnú
iontach: leithris agus seomraí glanta
agus péinteáilte. Seomra Ríomhairí,
Seomraí Cócaireachta agus Seomra
Spraoi nuathógtha!

Tá cúigear Rúiseach fostaithe ag
To Russia With Lovesa dílleachtlann
agus tá siad neamhspleách ó na
hÚdaráis.  Má bhíonn tinneas nó aon
anró eile ar na gasúir bíonn an
cúigear seo ar an láthair leis na
fadhbanna seo a réiteach.  Tá breis
agus 160 dílleachta in Hortlova ó 5
bliana go 17 mbliana.  Bíonn orthu an
áit a fhágáil nuair a shroicheann siad
17 mbliana.  Tá cúig árasán ag To
Russia With Lovedo ghasúr ar bith atá

ag iarraidh freastal ar choláiste triú
leibhéal (Tá 29 scoláirí ón
dílleachtlann ag freastal ar chúrsaí
éagsúla sa choláiste réigiúnach i
mBryansk)  I 2009 beidh an chéad
bheirt ag baint céime amach,  Slava
ina dhlíodóir agus Valentina ina
dochtúir.  Ní tharlódh sé seo murach
an méid oibre atá déanta ag Debbie
Deegan agus a cuid cúntóirí chomh
maith le cineáltas agus dea-thoil
mhuintir na Gaillimhe & mhuintir
Chois Fharraige.

Chuir Cumann Drámaíochta
Chois Fharraige léiriú speisialta ar an
stáitse i  Meitheamh i Seanscoil
Sailearna agus d’eagraigh siad Raifil
Mór i dTigh Mholly ina dhiaidh sin.
Bailíodh ?2,000 ar an oíche do TRWL.
Bhí oíche mhór ceoil Tigh Mholly i mí
Lúnasa agus bailíodh ?1,000 eile.

Rinne Séamus Ó Scanláin DVD den
dráma agus bhronn mé féin ar Debbie
Deegan é agus taispeánadh é sin ar an
teilifís freisin. Glacann muid buíochas
freisin le Cumann Iaroibrithe Lúfara
an Spidéil faoin ?400 a thug siad
dúinn i mbliana

Tá an oiread dul chun cinn
déanta i Hortlova le 10 mbliana go
bhfuil faoi TRWL3 dhílleachtlann eile
a thógáil faoina gcúram an chéad
bhliain eile.  Thug mise ?4,245 amach
go dtí an dílleachtlann i Hortlova sa
samhradh agus caitheadh chuile cent
le linn mé a bheith ann! Rothair,
uirlisí ceoil, péint, plandaí, neart
sóláistí agus caithimh aimsire do na
gasúir ar lá an Fhéasta Mhóir.  Míle
buíochas do  mhuintir Chois
Fharraige as ucht bhur gcineáltas. Go
gcúití Dia libh é!

Máirtín ag bronnadh cóip den dráma Tórramh san Iartharar Debbie Deegan,
bunaitheoir na carthanachta To Russia With Love.

CCeeiilliiúúrraaddhh  1100  mmBBlliiaannaa  ii  HHoorrttlloovvaa  
Máirtín Ó Dubhghaill

B
unaíodh an charthanacht To Russia With Lovei 1998 agus bhí ceiliúradh mór ar siúl
amuigh i Hortlova sa samhradh. Bhí an t-ádh orm féin gur éirigh liom a bheith
amuigh ann don chúigiú uair. Chaith mé trí seachtainí ann in éineacht leis na

gasúir agus de bharr flaithiúlacht mhuintir Chois Fharraige agus chathair na Gaillimhe
ba thuras an-dearfa a bhí ann. Ceannaíodh 14 rothar chomh maith le huirlisí  ceoil.

BISEACH 2008 -publication, S:4, F:1, Plate:7, 25/11/2008



Biseach 2008 33

ionad freisin. chomh maith le
seirbhísí éagsúla de chuid
Fheidhmeannacht na Seirbhíse
Sláinte (FSS). 

“Táthar ag iarraidh
comhpháirtíocht a fhorbairt idir an
ITT agus FSS,” dar le Máire Uí
Mhaoláin. “I measc na seirbhísí
éagsúla atáthar a lorg ón FSS san
Ionad, tá Teiripe Urlabhra, Teiripe
Shaothair, Seirbhís Síceolaíochta,
Fisiteiripe agus Seirbhís Luath-
Idirghabhála. Bheadh na seirbhísí
seo ar fáil do cheantar Chonamara
ar fad agus sábháilfidh sé turas go
Gaillimh ar dhaoine. Ar ndóigh,
bheidh na seirbhísí seo ar fad ar fáil
trí Ghaeilge.’ 

Chomh maith le seirbhísí tógála
clainne, ó 6 mhí go dtí 5 bhliana,
beidh seirbhísí ann do pháistí
bunscoile agus iarbhunscoile freisin.
Beidh mionbhus ar fáil ag an ITT
chun páistí a phiocadh suas ón scoil
chun freastal ar chlubanna obair
bhaile, ranganna ceoil agus ealaíon,
srl., agus beidh béilí te á chur ar fáil
dóibh chomh maith. Beidh club

sóisialta ann do dhéagóirí ina
mbeidh seomra dá gcuid féin ar fáil
dóibh chun an tráthnóna a
chaitheamh. 

“Beidh neart imeachtaí agus
áiseanna san Ionad do pháistí as
gach aoisghrúpa agus beidh béim á
cur i gcónaí ar úsáid agus ar threisiú

na Gaeilge,” dar le Máire Uí
Mhaoláin. “Tá sé i gceist againn
nósmhaireacht teanga a chothú i
measc an aos óg.

Is í an mhóraidhm atá againn ag
deireadh an lae ná a chinntiú go
leanfar leis an nGaeilge a chur ar
aghaidh ó ghlúin go glúin.” 

FFooiinnssee
An Cheathrú Rua,
Co. na Gaillimhe.
091 595520 Fón

091 595524 Faics
nuacht@foinse.ie r-phost

glac síntiús linn

Ar fáil sna siopaí
gach deireadh seachtaine

Glacfar le fógraí pleanála i gceantar Chonamara

(b) go bhféadfadh an té nach bhfaigheadh bás ar stáid na
ngrást a bheith ar seachrán; (c) gur obair an diabhail é an
poitín. Mhaireadh cur síos ar Mhisiún Árann ó mhisiún
go misiún, agus dhúisigh a chuid seanmóireachta
téamaí cainte faoi thaibhsí agus faoi thaispeána nach
raibh fadaithe le blianta. 

In ’Aiséirí an Pheacaigh’, tá an Filí tar éis a chuid
cainte féin, caint an Mharbháin, agus caint an Ghlóir seo
a chumadh le bheith ina scáthán ar smaointe a bhí ag
snámh in intinn an phobail sna ceathrachaidí agus sna
caogaidí. Tá sé ráite gur fuineadh agus gur fáisceadh an
Cadhnach as an mbéaloideas. Ní raibh ach cúpla bliain
ag Máirtín Ó Cadhain ar Fhilí Bhaile na mBroghach
agus rugadh agus tógadh iad i bhfoisceacht dhá mhíle
go leith dá chéile. Ceann de na scéalta a chreid daoine le
linn óige Joe agus Mháirtín, agus a chreideann roinnt
daoine i gCois Fharraige fós, go mbíodh soilse le feiceáil
ar an bhfarraige siar ó Árainn Oíche Chinn an Dá Lá
Dhéag agus go raibh go leor acu ann. Bhí caint mhór go
raibh oileán draíochta idir muid féin agus Árainn, fiú
amháin. 

Soilse 
Tá daoine i gCois Fharraige fós a chreideann go
mbíodh siad féin ag feiceáil soilse ann, ach deir cuid
acu anois go mb’fhéidir go mba báid iascaigh a bhíodh
ann ach go raibh daoine ag ceapadh an uair sin go mba
soilse draíochta iad. Bhíodh na soilse le feiceáil ó thús
na hoíche go mbíodh sé suas leis an trí a chlog ar
maidin. Chonaic an Filí é féin iad agus deir sé go
mbíodh gach uile dhuine a bhreathnaíodh amach á
bhfeiceáil an uair sin. Bhíodh caint mhór ar an oileáin
seo agus an Filí ina ghasúr. Bhíodh na seandaoine,
nuair a thagadh siad le chéile, ag fiafraí meastú céard é
féin. 

B’fhada leo go dtagadh Oíche Chinn an uair sin nó
go dtiocfaidís ag breathnú ar na soilse sin. Dúirt an Filí
féin liom go mbíodh rud cosúil leis sin ag na Gréigigh sa
tseanaimsir agus go mbídís ag feiceáil soilse ar an
bhfarraige. Nuair a d’fheicidís iad thugaidís talamh
isteach orthu féin mar go mba chomhartha é go mbeadh
sé ina stoirm láidir ann lá arna mháireach. Nuair a chuir
an Filí roimhe an tOileán Draíochta a chur i bhfilíocht, ní
raibh sé sásta cur síos lom a dhéanamh ar an scéal a
chuala sé faoi ná faoin méid a chonaic sé féin. Mar a
dúirt mé cheana, ní cuimhneach leis a bheith ag
cloisteáil scéalta Fiannaíochta ná rúraíochta ó dhaoine
as a bhaile féin ach léigh sé i leabhair iad agus bhí a fhios
aige gur bhain siad le saol na Gaeilge, saol a mhuintire
féin, agus chuir sé eolas astu ina dhán’ An tOileán
Draíochta’: 

Oíche Chinn an Dá Lá Dhéag, 
Thar ar cruthaíodh d’oícheanta faoin spéir,
Sea nochtaítear oileán gléigeal 
Go hard i lár an chuain. 
Píosa aniar ó Árainn 
Sea fheictear é an tráth sin, 
Is leathuair roimh an lá 
Sea íslíonn sé fán tonn ... 

Arb iúd é tír na hóige 
A bhí faoi theas an tsamhraidh i gcónaí, 
Is ar fhan Oisín ann go bródúil 
I bhfad i ndiaidh na bhFiann? 
Nó arbh amhlaidh a ghlac dubhrón
A chéile, Niamh Chinn Óir, ann 
Is go bhfuil sí ag teacht ar chóstaí 
Le uaigneas ina dhiaidh? .. 

Nó arb iúd é an t-oileán Maí Meall 
Ar fuadaíodh Connla Tréan ann 
Is nár fhill ar ais go hÉirinn 
Arís go deo ina dhiaidh, 
Is nár chaith sluaite Teamhrach téarma
Dhá thóraíocht ins na réigiúin, 
Is nár fhill i dteannta a chéile 
An lá a bhí deireadh leis an bhfiach? 

Seo sampla eile d’Fhilí Bhaile na mBroghach ag tógáil ar
an eolas atá ag na daoine agus ag fáil tuilleadh eolais ó
fhoinsí eile le cur ina chuid dánta, agus ar an mbealach
sin tá an Filí ag gníomhú mar oideachasóir dá phobal.
Deir an Filí gur i leabhair a fuair sé an t-eolas atá aige ar
na Fianna, agus tá sleachta de ghlanmheabhair aige as
na leabhair sin a neartaíonn a chuid cainte. Tá cuid de
thoradh a shaothair le feiceáil sa dán atá cumtha aige,
‘Oisín agus Pádraig’: 

Go mbeannaíthear dhuitse, a ghaiscígh aosta, 
A Mhic an Rí ba dheise cáil, 
De scoth na bhfear nár chlis i gcruatan 
Lena gcruachás ná neart a lámh. 

A Oisín uasal ba bhinne briathra, 
Ba thréine i gcath is ba chliste i ngame,
Aithris anois domsa, gan mhairg, 
Cén chaoi a mhair tú i ndiaidh na bhFiann.

Dánta Eile 
Tá dán eile cumtha ag an bhFilí a chuireann leis an
tuairim gur oideachasóir a phobail é mar déanann sé
iarracht Stair na hÉireann a chur i véarsaí sa bpíosa
filíochta ar a dtugar ‘An Gairdín Álainn’. Tá eolas i
bhfad is i ngearr ar ‘An tAmhrán Bréagach’ agus ar an
scéal a théann leis go raibh breitheamh sásta duine a bhí
á chúiseamh a ligean saor dá gcumfadh an duine sin
amhrán gan focal fírinne ann. Tá sé ráite gur
mhionnaigh bean óg go raibh líne amháin fírinneach sa
dán. Deirtear gurb éard a bhí sa líne ag an bhfile
‘Uachtar bainne níor facthas ariamh gan mil’ agus gur
mhionnaigh an bhean air gurbh éard a dúirt sé ‘uachtar
bainne níor facthas ariamh gan im’. Ní mba le Filí Bhaile
na mBroghach bailithe é, scríobh sé féin a Amhrán
Bréagach féin. Léiríonn sé arís an-eolas ar áiteanna, ar an
nádúr, agus ar stair sa dán seo. 

Ní miste a mheabhrú anseo go gcaithfimid a
thuiscint go raibh eolas ag comharsana Joe Shéamais
Sheáin ar scéalta agus ar sheanchas a bhain leo féin agus
lena sinsir, ach gur fíorbheagán léitheoireachta a
dhéanadh a bhformhór de bharr a bheith ag obair ó

Nuair a tháinig téipthaifeadáin sa saol, tosaíodh ag
taifeadadh teachtaireachtaí, amhrán, ceoil, agus eile, le
cur go Meiriceá. Bhíodh práinn faoi leith as téip a
mbíodh glór an Fhilí ag rá a dhánta féin le cloisteáil
uirthi. Is é an t-údar atá leis sin go bhfuil úsáid shóisialta
i bhfilíocht Joe Shéamais Sheáin do phobal Chois
Fharraige. Is don phobal sin a cumadh í, agus tá an
pobal mar phátrún ag an bhFilí le haitheantas a
thabhairt dó as a bhfuil cumtha aige agus lena
ghríosadh le tuilleadh dánta a dhéanamh.

I mBaile na mBroghach, i gCois Fharraige, Contae
na Gaillimhe, a rugadh an Filí sa mbliain 1908. B’as an
mbaile sin a athair, Séamas Sheáin, agus b’as an mbaile
ó dheas de, Baile na hAbhann, a mháthair, Nóra Ní
Chualáin. Tá Baile na mBroghach ar an teorainn idir an
sliabh agus na garranta agus is minic le muintir an
bhaile sin , a bheith cleachtach ar shaol an chladaigh
agus ar shaol an tsléibhe in éineacht. Bhí an saol crua go
maith an t-am a raibh an Filí ag éirí suas, cé go raibh cáil
ar mhuintir Bhaile na mBroghach a bheith níos deisiúla
ná muintir bhailte eile de bharr fairsinge sléibhe a bheith
acu le stoc a thógáil air. Dhá mhíle bealaigh a bhí ar an
bhFilí siúl chuig an scoil.

Deir sé féin nach é go leor Gaeilge a bhí á múineadh
sa scoil an uair sin agus gur trí Bhéarla a dhéantaí an
mhúinteoireacht ach go gcaithfeadh an máistir roinnt
Gaeilge a úsáid le go dtuigfí é. Ní mórán foinn a bhíodh
ar ghasúir dul ar scoil agus ba mhinic leo píosaí fada
den bhliain a chaitheamh ag maidhtseáil. Is cuimhneach
leis an bhFilí carranna na nDúchrónach a fheiceáil ag
dul thart agus an máistir ag rá leis na gasúir gan a bheith
ag breathnú amach trí na fuinneoga orthu. B’in iad na
chéad charranna a chonaic sé riamh. Capall a bhíodh ag
tarraingt charr an phoist an uair sin agus bhí na bóithre
an-dona. Sa scoil a d’fhoghlaim an Filí scríobh agus
léamh Gaeilge agus Béarla. Ba phaiteanta ag scríobh
agus ag léamh Gaeilge ná Béarla é. Nuair a d’fhág sé an
scoil, deir sé féin nach raibh mórán cúise leis le Béarla,
ach go raibh sé an-éasca aige leabhair Bhéarla a
thuiscint. Ar na leabhair Ghaeilge a bhí ann an t-am sin
bhí Stair na hÉireann le Mícheál Breathnach, agus

caithfidh sé go raibh suim faoi leith ag an bhFilí sa
mBreathnach de bharr go mba iarscoláire de chuid na
scoile an Breathnach agus go raibh an-cháil air le
foghlaim sa bparóiste agus ar fud shaol na Gaeilge faoin
am sin. Ina theannta sin, bhí gaol ag an bhFilí leis. 

Gaeilge amháin a bhí le cloisteáil ag an bhFilí sa
mbaile. Chaitheadh na gasúir na tráthnónta ag cúnamh
le sibiléaracht timpeall an tí, nó ag obair sa ngarraí nó ar
an bportach. Ón am a raibh an Filí ina stócach, théadh sé
ar cuairt i dtithe an bhaile nó ag imirt cártaí i gcaitheamh
an áirneáin. Tá sé ráite aige féin nár chuala sé aon scéal
fiannaíochta á inseacht i dtithe cuarta, ach murar chuala
is cinnte gur chuala sé faoi thamhnacha sléibhe, faoi fhir
mhóra ar nós Scorach Ghlionnáin, faoi ghníomhartha
gaisce a rinne na seandaoine, agus cár fhág mé scéalta
faoi thaibhsí, faoi shliabh gortach, faoi fhóidín mearaí,
faoin dul amú, agus faoi phisreoga. Le scéal fada a
dhéanamh gearr, ba iad na tithe cuarta, na tithe
tórraimh, cruinnithe ag crosbhóithre agus ag geata an
tséipéil, a mhúin béaloideas Chois Fharraige don Fhilí
agus do na céadta leis. Bhí sé de cháil riamh ar mhuintir
Bhaile na mBroghach a bheith an-tráthúil ag caint. Cé
nach ndeachaigh an Filí le tráthúlacht ina chuid
filíochta, chuidigh an tráthúlacht leis lena intinn a aibiú,
agus leis an bhfocal ceart a chur san áit cheart. 

Saol Crua 
Bhí an saol go dona sa taobh seo tíre tar éis an chéad
chogaidh mhóir agus bhí obair fíorghann. Bhí anró ag
baint le hobair an chladaigh agus le hearrach, le fómhar,
agus le móin, agus gan mórán dá bharr ina dhiaidh sin.
Théadh spailpíní ar an Achréidh ag baint agus ag
piocadh na bhfataí gach uile fhómhair. Thug an Filí
aghaidh ar an Achréidh agus é timpeall scór bliain
d’aois.

Deir sé féin go raibh an Ghaeilge láidir ar Achréidh
na Gaillimhe an uair sin. Thoir ansiúd a bhí sé oíche na
Stoirme Móire i 1927; an oíche ar bádh naonúr ógfhear
as an gCladach Dubh. Ba í an tubaiste ar an gCladach
Dubh a thaispeáin don saol go raibh file i mBaile na
mBroghach mar ba é an dán úd an chéad dán poiblí a

F
ágtar ag an bhFilí é,’nó ‘sin é an chaoi ar chuir an Filí é,’a chloisfeá go
minic ó mhuintir na háite seo againne agus iad i ngeoin chomhrá le chéile
ag geata an tséipéil, ag crosbhóthar, ar foscadh ar an bportach ón

mbáisteach, ag líonadh leoraí móna, nó ag déanamh uaighe i reilig an Chnoic.
Taispeánann an méid sin an meas atá ar Sheosamh Ó Donnchadha (Joe Shéamais
Sheáin) mar fhile, agus an mhuinín atá ag a phobal féin as lena gcuid smaointe
a chur i bhfocail. Ba mhór an chomaoin ar bhainis nó ar chéilí tí an Filí a bheith
i láthair le cúpla ceann dá chuid dánta a rá.

‘

